
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության 

տարածքային կառավարման նախարարություն

19.02.2014 թ. 

N 03/16/790-14


	ՀՀ կառավարության որոշման նախագիծը քննարկել է ՀՀ մարզպետարանների հետ (կարծիքները կցվում են) և նախագծի վերաբերյալ ներկայացնում է հետևյալ առաջարկությունները.

· նախագծի 1-ին կետում «հետևյալ չափորոշիչների» բառերը փոխարինել «հետևյալ չափորոշիչներից որևէ մեկի առկայությունը» բառերով.

· նախագծի 1-ին կետի 2-րդ ենթակետը շարադրել հետևյալ խմբագրությամբ «Օտարվող (տրամադրվող) հողամասը սահմանակից է ընդլայնվող հողամասին»:
Միաժամանակ հայտնում եմ, որ կարևորում է քաղաքացիներին կամ իրավաբանական անձանց սեփականության իրավունքով պատկանող հողամասերի ընդլայնման համար օտարվող պետության կամ համայնքային սեփականություն հանդիսացող հողամասի չափորոշիչները սահմանելու մասին որոշման ընդունումը, սակայն հաշվի առնելով, որ ՀՀ կառավարության 2001 թվականի ապրիլի 12-ի N 286 որոշմամբ հաստատված է «Պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման տրամադրման կարգը կաստատելու մասին» գործող կարգը, առաջարկում է բարձրացրած խնդիրը դիտարկել ոչ թե առանձին ՀՀ կառավարության որոշման ընդունմամբ, այլ ՀՀ կառավարության 2001 թվականի ապրիլի 12-ի N 286 որոշմամբ հաստատված կարգում փոփոխություն կատարելու միջոցով և նեկայացնում է ՀՀ տարածքային կառավարման նախարարության կողմից մշակված «ՀՀ կառավարության 2001 թվականի ապրիլի 12-ի N 286 որոշման մեջ փոփոխություն կատարելու մասին» ՀՀ կառավարության որոշման նախագիծը:
	Չի ընդունվել:
Ընդունվել է:

Չի ընդունվել:


	Նախագծի 1-ին կետի 1)-ին ենթակետ:
Ներկայումս ՀՀ կառավարությանն առընթեր անշարժ գույքի կադաստրի պետական կոմիտեի կողմից աշխատանքներ են տարվում ՀՀ կառավարության 2001 թվականի ապրիլի 12-ի N 286 որոշումը ամբողջությամբ նոր խմբագրությամբ ներկայացնելու ուղղությամբ, իսկ այդ աշխատանքները բավարար աշխատատար են և պահանջվում է երկարատև ժամկետ: Ուստի հրատապությունից ելնելով ներկայացվող չափորոշիչները ընդունվում են առանձին ՀՀ կառավարության որոշմամբ:

	Հայաստանի Հանրապետության 

ֆինանսների նախարարություն

04.02.2014 թ. 

N 1/9.2/1330-14

	ՀՀ քաղաքացիական օրենսգրքի /այսուհետ՝ Օրենսգիրք/ 210-րդ հոդվածի 1-ին մասի համաձայն՝ հողամասի սեփականատերերը կամ օգտագործողներն իրավունք ունեն հարևան հողամասի սեփականատիրոջից, իսկ անհրաժեշտության դեպքում նաև այլ հողամասի սեփականատիրոջից պահանջել իրենց տրամադրելու այդ հողամասի սահմանափակ օգտագործման իրավունք (սերվիտուտ):

Նույն հոդվածի 5-րդ մասի համաձայն՝ սերվիտուտը կարող է լինել կամավոր և հարկադիր:

Ելնելով վերոգրյալից և հաշվի առնելով Օրենսգրքի 5-րդ մասը՝ հայտնում ենք, որ  անհասկանալի է Նախագծի 1-ին կետի 3-րդ ենթակետում նշված «լրացուցիչ սերվիտուտ» հասկացությունը: 

Միաժամանակ հայտնում ենք, որ Նախագծով նախատեսված ձևակերպումից ստացվում է, որ եթե օտարվում է սերվիտուտով չծանրաբեռնված հողամասը, ապա չնայած այն հանգամանքին, որ տվյալ հողամասը այլ անձի տրամադրելիս կառաջանա սերվիտուտ սահմանելու անհրաժեշտություն, այնուամենայնիվ չի հանդիսանա քաղաքացիներին կամ իրավաբանական անձանց սեփականության իրավունքով պատկանող հողամասերի ընդլայնման համար օտարվող պետության կամ համայնքային սեփականություն հանդիսացող հողամասի չափորոշիչ /այսուհետ՝ Չափորոշիչ/, քանի որ տվյալ դեպում խոսք չի կարող գնալ «լրացուցիչ» սերվիտուտի մասին: Այսինքն, առաջարկվող ձևակերպման համաձայն Չափորոշիչ կհանդիսանա միայն այն հողամասի օտարումը, որն արդեն իսկ ծանրաբեռնված է սերվիտուտով և տվյալ հողամասը այլ անձի տրամադրելիս կառաջանա լրացուցիչ /նոր/ սերվիտուտ սահմանելու անհրաժեշտություն:

Հաշվի առնելով վերոգրյալը՝ առաջարկում ենք Նախագծի 1-ին կետի 3-րդ ենթակետից հանել «լրացուցիչ» բառը:
	Ընդունվել է:
	Նախագծի 1-ին կետի 3-րդ ենթակետը հանվել է:

	Հայաստանի Հանրապետության 

քաղաքաշինության նախարարություն

05.02.2014 թ. 

N 01/11.2/415--14
	Առաջարկություններ և առարկություններ չկան:
	
	

	Երևանի քաղաքապետարան

05.02.2014 թ.

N 01/7-4939հ
	Առաջարկում եմ դրա 1-ին կետի 2-րդ ենթակետում <բոլոր կողմերից> բառերը փոխարինել <գերակշիռ մասով> բառերով:

Միաժամանակ, հաշվի առնտելով այն հանգամանքը, որ նախագծի ներկայացված տարբերակը թույլ չի տալիս հստակ որոշել, թե հողամասի ուղղակի վաճառքի համար բավարար է արդյոք մեկ, թե բոլոր չափորոշիչների միաժամանակյա առկայությունը և հնարավոր է առաջացնի տարաբնույթ ընկալում` առաջարկում եմ նախագիծը խմբագրել այնպես, որ հողամասի ուղղակի վաճառքի համար բավարար լինի չափորոշիչներից մեկի առկայությունը:
	Ընդունվել է:
Ընդունվել է:


	Նախագծի 1-ին կետի 2)-րդ ենթակետը խմբագրվել է:

Նախագծի 2-րդ կետ:
 

	Հայաստանի Հանրապետության 

արդարադատության նախարարություն

21.03.2014թ.

N 03/1766-14
	1. Նախագիծը համապատասխանում է Հայաստանի Հանրապետության  Սահմանադրությանը: 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները պահպանված են:
	
	

	Հայաստանի Հանրապետության 

տարածքային կառավարման նախարարություն

18.04.2014 թ. 

N 03/16/2019-14


	«Քաղաքացիներին կամ իրավաբանական անձանց սեփականության իրավունքով պատկանող կառուցապատված հողամասերի, ինչպես նաև գյուղատնտեսական նշանակության հողամասերի ընդլայնման նպատակով տրամադրման ենթակա հողամասը որպես առանձին գույքային միավոր աճուրդային կարգով օտարելու հնարավորության որոշման չափորոշիչներ սահմանելու մասին» Հայաստանի Հանրապետության կառավարության որոշման նախագծի Հայաստանի Հանրապետության Նախագահի աշխատակազմի կողմից առաջարկությունների հիման վրա լրամշակված տարբերակի վերաբերյալ առաջակություններ և առարկություններ չունի, սակայն բարձրացրած խնդիրը դիտարկում է ոչ թե առանձին ՀՀ կառավարության որոշման ընդունմամբ, այլ ՀՀ կառավարության 2001 թվականի ապրիլի 12-ի N 286 որոշմամբ հաստատված գործող կարգում փոփոխություն կատարելու միջոցով:  
Միաժամանակ, բարձրացված խնդրի վերաբերյալ ՀՀ տարածքային կառավարման նախարարությունը իր դիքորոշումը ներկայացրել է 19.02.2014թ. թիվ 03/16/790-14 և 16.04.2014թ. թիվ 03/16/1989-14 գրություններով (կցվում են):
	Ընդունվել է :
	Ներկայացվում է Հայաստանի Հանրապետության Նախագահի աշխատակազմի կողմից լրամշակված նախագծի տարբերակը: 

